
Nd. 518. Frumvarp til laga [198. mál]
um breyting á lögum nr. 105/1951, um breyting á lögum nr. 117/1950, um breyting
á lögum nr. 22/1950, um gengisskráningu, launabreytingar, stóreignaskatt, fram-
leiðslugjöld o. fl. og á lögum nr. 9/1951, svo og lögum nr. 70/1952.

(Lagt fyrir Alþingi á 72. löggjafarþingi, 1953.)

1. gr.
Í stað 1. málsgr. 1. gr. laga nr. 105/1951 komi:
Aftan við 1. gr. laganna bætist:
A tímabilinu 20. des. 1952 til 28. febr. 1953 skal greiða verðlagsuppbót á kaup

opinberra starfsmanna þannig, að á grunnlaun, sem eigi eru hærri en 1830 kr. á
mánuði greiðist uppbót samkvæmt vísitölu 158 stig. A grunnlaun, sem hærri eru
en 1830 kr. á mánuði, skal miða uppbótina við vísitölu 153 stig. Kaup, sem reiknað er
samkvæmt 2. málslið þessarar málsgreinar, skal þó aldrei vera .lægra en hæsta kaup
samkvæmt 1. málslið.

Verðlagsuppbót skal greiða samkvæmt næstu málsgrein hér á undan á grunn-
laun eða hluta af grunnlaunum, sem eigi eru hærri en 2200 kr. á mánuði. A þann
hluta launa, sem umfram er 2200 kr. á mánuði, skal greiða verðlagsuppbót sam-
kvæmt vísitölu 123 stig.

Hinn 1. marz, 1. júní, 1. sept. og 1. des. 1953 skal verðlagsuppbót breytast
þannig, að á grunnlaun, sem eigi eru hærri en 1830 kr. á mánuði, skal greiða upp-
bót samkvæmt kaupgjaldsvísitölu, reiknaðri eftir framfærsluvísitölu næsta mánaðar
á undan, að viðbættum 10 stigum, en á grunnlaun, sem hærri eru en H~30kr. á
mánuði, skal miða uppbótina við kaupgjaldsvísítölu, reiknaða eftir framfærsluvísi-
tölu næsta mánaðar á undan, að viðbættum 5 stigum. Að öðru leyti gilda um á-
kvörðun verðlagsuppbótarinnar ákvæði næstu tveggja málsgreina hér á undan.

2. gr.
Með lögum þessum er úr gildi felld 1. gr. laga nr. 70/1952.

3. gr.
Lög þessi öðlast þegar gildi.

Ath u gas e m dir við I a gaf rum var p Þ etta.
Með samningum þeim. sem gerðir voru 19. des. s. l. milli verkalýðsfélaganna

og vinnuveitenda, var breytt gildandi ákvæðum um verðlagsuppbætur á kaup þeirra
launþega, sem samningarnir ná til.

I frumvarpi þessu er lagt til, að verðlagsuppbætur á kaup opinberra starfs-
manna breytist frá 20. des. s. l. til samræmis við ofangreinda samninga.

Breytingar þær, sem í frumvarpinu felast eru þessar:
I stað þess að nú eru verðlagsuppbætur reiknaðar eftir kaupgjaldsvísitölu, skal

samkvæmt frumvarpinu reikna þær eftir kaupgjaldsvísitölu, að viðbættum 5 stig-
um, ef kaup er hærra en 1830 kr. á mánuði, en að viðbættum 10 stigum, ef kaup
er 1830 kr. á mánuði eða lægra. Enn fremur skal samkvæmt frumvarpinu greiða
fullar verðlagsuppbætur samkvæmt því, sem áður segir, á 2200 kr. mánaðarkaup,
en samkvæmt núgildandi lögum eru fullar verðlagsuppbætur aðeins greiddar á
1830 kr. mánaðarkaup.

vegna verðlagsráðstafana þeirra, sem gerðar voru í sambandi við ofangreinda
samninga, er talið, að kaupgjaldsvísitalan fyrir tímabilið 20. des. 1952 til 28. febr.
1953 lækki um 5 stig. Hinni opinberu vísitölu hefur hins vegar ekki verið breytt,
og þykir því rétt, að ákveða beinlínis Í lögum vísitöluupphæð þá, sem kaup skuli
reiknað eftir, þar til kaupgjaldsvísitala verður reiknuð út að nýju.


